Bloeroo neuze

‘k keekn toevallig in de spegel en ik peisde wukne kegel

en zo rood dat’n em stoend en zo blienkende roend

ik peisde k ik potverdju

wat is ’t er me mien neuze lik nu

‘k zitn met e bloedroo neuze

oe zien’k ik doaran gegrocht

zo dikke bloedroo neuze

‘k en d’rol zolve voorn gezocht

dju toch, zo bloe roo neuze

oogstwoarschienlik zien’k gestekt

en en’k ik die bloeroo neuze

gekregen van e stoet insect

mo ’t zitn in dezen tied van ’t joar

gin insecten mi

mo zo bloeroo neuze da’s toch indelijks roar

vanwoar ale ‘k ik dien ommeki

wel vint die bloe roo neuze

‘k weetn oe daj doaran zie gekomn

drienkn was vandage joen leuze

gommet eki ol upsomn

kortndrank, ricard en pientjes

irish koffies en pineau

witte en roo wientjes 

en witn en roo porto

j’e gie die bloe roo neuze

doodgeweune van te drienkn

j’e gie die bloe roo neuze

van olles deur mekoar te schienkn

van olles deur mekoar te schienkn

van olles deur mekoar te schienkn

